
Annotatsiya. Ushbu maqolada Qoraqalpog‘iston Respublikasida uy-joy fondining umumiy maydoni va aholini uy-joy 
bilan ta’minlanish darajasini uzoq muddatli prognozlash uchun ARMAX ekonometrik modeli qo‘llanildi. Modelga 
2017-2018-yillardagi keskin o‘zgarishlarni hisobga olish uchun dummy o‘zgaruvchilar kiritildi. Natijalar keyingi besh yilda 
uy-joy fondi va aholini ta’minlanish darajasining ijobiy o‘sish sur’atini ko‘rsatadi. Model koeffitsiyentlari yuqori ishonchlilikka 
ega (R²=0,94-0,98), bu prognozlarning aniqligini ta’minlaydi.

Kalit so‘zlar: Uy-joy fondi, prognozlash, ekonometrik model, ARMAX, Qoraqalpog‘iston, aholini ta’minlanish darajasi.
Abstract. This study applies an ARMAX econometric model to forecast total housing stock and population housing 
provision in the Republic of Karakalpakstan. Dummy variables were incorporated to account for sharp changes in 2017-
2018. Results indicate a positive growth trend for housing stock and housing provision over the next five years. Model 
coefficients show high reliability (R²=0.94-0.98), ensuring accurate forecasts.

Keywords: Housing stock, forecasting, econometric model, ARMAX, Karakalpakstan, housing provision.
Аннотация. В статье использована ARMAX-эконометрическая модель для долгосрочного прогнозирования общей 
площади жилого фонда и уровня обеспеченности населения жильём в Республике Каракалпакстан. Для учета 
резких изменений в 2017-2018 годах введены dummy-переменные. Результаты показывают положительную 
динамику роста жилого фонда и обеспеченности жильём в ближайшие пять лет. Коэффициенты модели обладают 
высокой надежностью (R²=0,94-0,98), что обеспечивает точность прогнозов.

Ключевые слова: Жилой фонд, прогнозирование, эконометрическая модель, ARMAX, Каракалпакстан, 
обеспеченность жильём.

K I R I S H
Aholini uy-joy bilan ta’minlash va mavjud sharoitlarni yaxshilash bugungi kunda muhim ijtimoiy-iqtisodiy 

vazifa sifatida qolmoqda. Aholi sonining oshib borishi, uy-joy ta’minoti standartlarining yuqori talablariga javob 
berish zarurati va mavjud uy-joy fondining eskirganligi samarali rejalashtirish va prognozlashni taqozo etadi. 
Shu bois uy-joy fondining rivojlanish tendentsiyalarini aniqlash, shuningdek aholini uy-joy bilan ta’minlanish 
darajasini baholash va prognozlash mintaqaviy siyosat va moliyaviy resurslarni samarali taqsimlashda muhim 
ahamiyat kasb etadi.

So‘nggi yillarda uy-joy qurilishi sohasida sezilarli o‘zgarishlar kuzatildi: har yili minglab kvartiralar qurilib, 
aholiga ularni sotib olish uchun qulay shart-sharoitlar yaratilmoqda; ipoteka tizimi barqarorlashtirildi va davlat 
tomonidan uy-joyga muhtoj oilalarga manzilli qo‘llab-quvvatlash amalga oshirilmoqda. Shu bilan birga, mahalliy 

va xalqaro kapital bozorlaridan jalb qilingan moliyaviy resurslar ipoteka kreditlarini qayta moliyalashtirishda 
samarali ishlatilmoqda.

M A V Z U G A  O I D  A D A B I Y O T L A R  T A H L I L I
Uy-joy fondini prognozlash bo‘yicha xalqaro va mahalliy tadqiqotlar ko‘plab metodologik yondashuvlarni 

taklif etadi. Masalan, Smith (2018) ARIMA modelidan foydalanib uy-joy fondi ko‘rsatkichlarini prognozlash 
imkoniyatlarini asoslab bergan [1]. Jones & Li (2020) ARMAX modeli yordamida aholini uy-joy bilan ta’minlanish 
darajasini baholash va prognozlash metodikasini taklif etadi [2]. Kumar (2019) esa dummy o‘zgaruvchilar 
yordamida keskin o‘zgarishlarni hisobga olish modellarni real sharoitlarga moslashtirishda muhim vosita 
ekanligini ta’kidlaydi [3].

Uy-joy fondi va mintaqaviy iqtisodiy ko‘rsatkichlarni prognozlash bo‘yicha regressiya modellarini qo‘llash 
yondashuvi Adachi (2025) tomonidan ishlab chiqilgan [4]. Li, Lyu & Chen (2023) uy-joy bozori narxlari va 
dinamikasini tahlil qilib, ularning iqtisodiy omillar bilan bog‘liqligini asoslab bergan [5]. Springer Nature 
(2023) nashrida uy-joy investitsiyalari va makroiqtisodiy ko‘rsatkichlar o‘rtasidagi bog‘liqlik ekonometrik 
modellash asosida o‘rganilgan [6]. Redalyc (Brazil) platformasida e’lon qilingan tadqiqotlarda uy-joy defitsiti va 
makroiqtisodiy omillar statistik metodlar yordamida tahlil qilingan [7].

Shu tariqa, adabiyotlar tahlili uy-joy fondini prognozlashda ekonometrik modellar va statistik usullar muhim 
nazariy-metodologik asos bo‘lib xizmat qilishini ko‘rsatadi.

T A D Q I Q O T  M E T O D O L O G I YA S I
Ushbu tadqiqotda Qoraqalpog‘iston Respublikasida uy-joy fondi va aholini uy-joy bilan ta’minlanish 

darajasini prognozlash uchun ARMAX ekonometrik modeli qo‘llanildi. Tadqiqot 2010–2023-yillar ma’lumotlariga 
asoslandi.

Modelni ishlab chiqishda quyidagi yondashuvlar qo‘llanildi:
	 Dummy o‘zgaruvchilar – 2017 – 2018-yillardagi keskin o‘sishlarni hisobga olish uchun joriy etildi.
	 Trend o‘zgaruvchilari - uy-joy fondining tabiiy o‘sish sur’atini aniqlash uchun qo‘shildi.
	 Model bahosi - Styudent mezoni va determinatsiya koeffitsiyenti orqali model koeffitsiyentlarining 

adekvatligi va prognozlarning ishonchliligi tasdiqlandi (R² = 0,94–0,98).
	 Prognoz natijalari - uy-joy fondi va aholini ta’minlanish darajasining keyingi besh yil davomida ijobiy 

o‘sishini ko‘rsatdi.
Model natijalari shuni ko‘rsatdiki, uy-joy fondining umumiy maydoni 2028-yilda 37 745,8 ming kv.m. ni 

tashkil qiladi, aholini uy-joy bilan ta’minlanish darajasi esa 17,3 kv.m. dan oshadi.

T A H L I L L A R  V A  N A T I J A L A R
Aholini uy-joy bilan ta’minlash, mavjud sharoitlarni yaxshilash masalasi bugungi kunda muhim ijtimoiy-

iqtisodiy vazifa sifatida qolmoqda. Aholi sonining oshib borishi, shuningdek, uy-joy ta’minoti standartlarining 
yuqori talablariga javob berish zarurati ushbu yo‘nalishda samarali chora-tadbirlarni amalga oshirishni taqozo 
etadi. Ayniqsa, mavjud uy-joy fondining katta qismi eskirganligi va zamonaviy talablar bilan mos kelmasligi, 
prognozlashda miqdoriy ko‘rsatkichlar bilan bir qatorda sifat ko‘rsatkichlariga ham alohida e’tibor qaratishni 
talab qiladi.

So‘nggi yillarda uy-joy qurilishi sohasida sezilarli o‘zgarishlar yuz berdi. Har yili minglab kvartiralar qurilib, 
aholiga ularni sotib olish uchun qulay shart-sharoitlar yaratilmoqda. Shu bilan birga, ipoteka kreditlari tizimi 
zamonaviy va barqaror shaklga keltirildi, davlat tomonidan uy-joy sharoitini yaxshilashga muhtoj oilalarga 
manzilli qo‘llab-quvvatlash amalga oshirilmoqda, shuningdek mahalliy va xalqaro kapital bozorlaridan moliyaviy 
resurslar jalb qilinmoqda. Bu resurslar keyinchalik ipoteka kreditlarini qayta moliyalashtirishda samarali 
ishlatiladi.

Uy-joy fondining umumiy maydonini uzoq muddatli prognozlashda iqtisodiy va statistik ko‘rsatkichlarga 
asoslangan ekonometrik modellar muhim vosita hisoblanadi. Qoraqalpog‘iston Respublikasi misolida 2010-
2023-yillar ma’lumotlari tahlil qilinib, keyingi besh yil uchun prognoz qiymatlari ishlab chiqildi. Prognozlash 
jarayonida turli variantlardagi modellardan foydalanilib, eng ishonchli va maqbul model tanlandi.

Modelni ishlab chiqishda keskin o‘zgarishlarni (outlier) hisobga olish uchun dummy o‘zgaruvchilar joriy 
etildi. Grafik usul orqali tahlil natijalaridan ko‘rinib turibdiki, 2017-yilda uy-joy fondining umumiy maydonida 
keskin o‘sish kuzatiladi - u oldingi yilga nisbatan 17,2% ga oshgan, 2018-yilda esa deyarli o‘zgarishsiz qoladi 
va 2019-yilda 11,6% ga pasayib, oldingi davrlardagi o‘sish sur’atiga qaytadi. Shu sababli, 2017 va 2018-yillarda 
kuzatilgan keskin o‘zgarishlarni modelga kiritish maqsadida 1 qiymatini qabul qiluvchi dummy o‘zgaruvchilar 
joriy etildi, boshqa yillarda esa nol qabul qilindi.

Bu yerda: FM - Qoraqalpog‘iston Respublikasida uy-joy fondi umumiy maydoni, ming kv.m.; D - dummy 
o‘zgaruvchi 2017-2018-yillar uchun bir va boshqa yillarda nolni qalub qiladi; t - trendni ifodalaydi.

Taklif qilinayotgan model va aniqlangan koeffitsiyentlarning adekvatligini baholash mezonlari 1-jadvalda 
keltirilgan. Ushbu mezonlar asosida modelning ishonchliligi va prognoz aniqligi tasdiqlanadi (1-jadval).

1-jadval. Qoraqalpog‘iston Respublikasida uy-joy fondi umumiy maydonini prognoz qiymatlarini hisoblash uchun 
ishlab chiqilgan model natijalari

Model 1: ARMAX, using observations 2010-2023 (T = 14)
Dependent variable: FM
Standard errors based on Hessian

 Coefficient Std. Error z p-value
const 24656.0 349.332 70.58 <0.0001 ***
theta_1 0.498714 0.232864 2.142 0.0322 **
D 4490.98 395.173 11.36 <0.0001 ***
time 688.938 40.6545 16.95 <0.0001 ***
Mean dependent var 30467.78 S.D. dependent var 3473.652
Mean of innovations 9.653146 S.D. of innovations 431.3248
R-squared 0.983466 Adjusted R-squared 0.980460
Log-likelihood −104.9442 Akaike criterion 219.8884
Schwarz criterion 223.0837 Hannan-Quinn 219.5926

Real Imaginary Modulus Frequency
A

Root 1 -2.0052 0.0000 2.0052 0.5000

Taklif qilinayotgan modelning koeffitsiyentlari Styudent mezoni bo‘yicha baholanganida, barcha 
koeffitsiyentlar adekvatligi tasdiqlanadi va ularning ishonchlilik darajasi 99,0% dan yuqori. Xatolikdagi kechikish 
ta’sirini ko‘rsatuvchi koeffitsiyent esa 2,14 ga teng bo‘lib, uning ehtimolligi 0,032 ni tashkil qiladi, ya’ni ishonchlilik 
darajasi 97,8% bo‘lib, 95% dan yuqori ekanligi ko‘rinib turadi.

Modelning yuqori ishonchliligi boshqa ko‘rsatkichlar bilan ham tasdiqlanadi. Determinatsiya koeffitsiyenti 
0,98 ga teng bo‘lib, tanlab olingan omillar erksiz o‘zgaruvchidagi tebranishlarni 98% qamrab olayotganligini 
bildiradi. Grafik taqqoslashlar haqiqiy va baholangan qiymatlarning yaqinligini hamda xatolik darajasining 
pastligini ko‘rsatadi.

Ushbu model asosida Qoraqalpog‘iston Respublikasida uy-joy fondi umumiy maydoni uchun keyingi 
besh yilga prognoz qiymatlari ishlab chiqildi (2-jadval). Prognoz natijalariga ko‘ra, mintaqada uy-joy fondining 
ijobiy o‘sish tendentsiyasi saqlanadi. O‘rta o‘sish sur’ati 1,7% ni tashkil qiladi; tadqiq davrida o‘rtacha o‘sish 
sur’ati 2,4% bo‘lsa, 2017-yildagi keskin o‘sishni hisobga olmaganda 1,2%, 2019-yildagi pasayishni hisobga 
olmaganda esa 2,3% ga teng bo‘ladi (2-jadval).

2-jadval. Qoraqalpog‘iston Respublikasida uy-joy fondi umumiy maydonini prognoz qiymatlari
For 95% confidence intervals, z(0.025) = 1.96

Yillar Prognoz qiymatlari O‘sish sur’ati Standart xatolik 95 foizlik interval

2024 35131,2 101,4 431,325 (34285,8, 35976,6)
2025 35679 101,6 481,988 (34734,3, 36623,7)
2026 36368 101,9 481,988 (35423,3, 37312,6)
2027 37056,9 101,9 481,988 (36112,2, 38001,6)
2028 37745,8 101,9 481,988 (36801,2, 38690,5)

Umumiy tebranishlar hisobga olinmaganda, model asosida ishlab chiqilgan prognoz natijalari mintaqadagi 
uy-joy fondining asosiy tendentsiyasini aks ettiradi. Aholi sonining o‘rtacha yillik o‘sish sur’ati 1,3% ni tashkil 
qilishi hisobga olinsa, aholini uy-joy bilan ta’minlanish darajasi ham oshishi kutilmoqda.

Prognoz natijalariga ko‘ra, 2028-yilga borib uy-joy fondining umumiy maydoni 37 745,8 ming kv.m. ni 
tashkil qiladi, bu esa 2023-yilga nisbatan 7,4% oshish demakdir. Aholini uy-joy bilan ta’minlashning muhim sifat 

ko‘rsatkichlaridan biri - aholini uy-joy bilan ta’minlanish darajasi bo‘lib, 2023-yil ma’lumotlariga ko‘ra 17,3 kv.m. 
ni tashkil qiladi. Ushbu ko‘rsatkichda ham 2017-2018-yillarda burilish kuzatiladi, chunki u uy-joy fondi umumiy 
maydonini aholi soniga bo‘lish orqali aniqlanadi va aholi sonidagi barqarorlik umumiy mayondagi o‘zgarishlarni 
aks ettiradi.

Shu sababli, aholini uy-joy bilan ta’minlanish darajasining keyingi yillar uchun prognoz qiymatlarini 
hisoblashda ilgari ishlab chiqilgan model mos va ishonchli ekanligi aniqlangan.

                          
Bu yerda: T – aholini uy-joy bilan ta’minlanish darajasi (bir nafar aholiga to‘g‘ri keladigan uy-joy 

maydoni,kv.m.).
Modelning barcha koeffitsiyentlari talab darajasini qondiradi va ularning ehtimollik ko‘rsatkichlari ko‘pchilik 

holatlarda 99,0% dan yuqori. Faqat ikkinchi koeffitsiyentning ishonchlilik darajasi 91,3% ni tashkil qiladi, bu esa 
90% dan yuqori bo‘lgani sababli undan foydalanishga imkon beradi. Determinatsiya koeffitsiyenti 0,94 ga teng 
bo‘lib, modelning mosligi yuqoriligini tasdiqlaydi.

Tadqiqot jarayonida Qoraqalpog‘iston Respublikasida 2010 – 2023-yillar bo‘yicha uy-joy fondi umumiy 
maydoni tahlil qilinib, ARMAX modeli asosida ekonometrik baholash amalga oshirildi. Modelga 2017 – 
2018-yillardagi keskin o‘zgarishlarni hisobga olish maqsadida dummy o‘zgaruvchi kiritildi.

Baholash natijalariga ko‘ra, model koeffitsiyentlari statistik jihatdan ahamiyatli ekanligi aniqlandi. 
Determinatsiya koeffitsiyenti 0,98 ga teng bo‘lib, model uy-joy fondi umumiy maydonidagi o‘zgarishlarning 
98 foizini izohlay olishini ko‘rsatdi. Styudent mezoni natijalari barcha asosiy koeffitsiyentlarning ishonchlilik 
darajasi yuqori ekanligini tasdiqladi.

Model asosida 2024 – 2028-yillar uchun prognoz qiymatlar ishlab chiqildi. Natijalarga ko‘ra, 2028-yilga 
kelib uy-joy fondining umumiy maydoni 37 745,8 ming kv.m.ni tashkil etishi va 2023-yilga nisbatan 7,4 foizga 
oshishi kutilmoqda. O‘rtacha yillik o‘sish sur’ati 1,7 foizni tashkil etadi.

Shuningdek, aholini uy-joy bilan ta’minlanish darajasi uchun ham alohida model ishlab chiqildi. Ushbu 
modelning determinatsiya koeffitsiyenti 0,94 ga teng bo‘lib, yuqori moslik darajasini ko‘rsatdi. Prognozlarga 
ko‘ra, aholi sonining o‘rtacha 1,3 foizlik o‘sishi sharoitida uy-joy bilan ta’minlanish darajasi bosqichma-bosqich 
oshishi kutilmoqda.

X U L O S A  V A  T A K L I F L A R
Olib borilgan tadqiqot natijalari Qoraqalpog‘iston Respublikasida uy-joy fondi hajmi kelgusi yillarda barqaror 

o‘sish tendensiyasiga ega bo‘lishini ko‘rsatdi. Ekonometrik modelning yuqori ishonchliligi prognoz natijalarining 
amaliy ahamiyatga ega ekanligini tasdiqlaydi.

Shu asosda quyidagi takliflarni ilgari surish mumkin:
	 uy-joy qurilishi hajmini aholi soni o‘sish sur’atlariga mos ravishda rejalashtirish;
	 eskirgan uy-joy fondini bosqichma-bosqich yangilash va rekonstruksiya qilish dasturlarini kengaytirish;
	 ipoteka kreditlash tizimini yanada takomillashtirish va uzoq muddatli moliyalashtirish manbalarini 

kengaytirish;
	 prognozlash jarayonlarida vaqt qatori modellari va dummy o‘zgaruvchilardan foydalanish amaliyotini 

davom ettirish.
Umuman olganda, ishlab chiqilgan model hududiy uy-joy siyosatini shakllantirishda hamda uzoq muddatli 

rejalashtirishda samarali analitik vosita sifatida xizmat qilishi mumkin.

